
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса республиканскöй бюджет олöмö пöртiгöн артмöм недырся кассöвöй орöмъяс сьöмöн могмöдöм вылö финансöвöй резерв лöсьöдан да сыöн вöдитчан пöрадок вынсьöдöм йылысь

"Коми Республикаын бюджетнöй система да бюджетнöй процесс йылысь" Коми Республикаса Оланпаслысь 33¹ статья олöмö пöртöм могысь Коми Республикаса Правительство шуис: 

Вынсьöдны Коми Республикаса республиканскöй бюджет олöмö пöртiгöн артмöм недырся кассöвöй орöмъяс сьöмöн могмöдöм вылö финансöвöй резерв лöсьöдан да сыöн вöдитчан пöрадок содтöд серти.

Коми Республикаса Юралысь                                                      В.Торлопов

Сыктывкар

2005 вося июнь 28 лун

163 №

Вынсьöдöма 

Коми Республикаса Правительстволöн

2005 во июнь 28 лунся 163 №-а шуöмöн

(содтöд)

Коми Республикаса республиканскöй бюджет олöмö пöртiгöн артмöм недырся кассöвöй орöмъяс сьöмöн могмöдöм вылö финансöвöй резерв лöсьöдан да сiйöс видзан 

пöрадок

1. Панас

1.1. Коми Республикаса республиканскöй бюджет олöмö пöртiгöн артмöм недырся кассöвöй орöмъяс сьöмöн могмöдöм вылö финансöвöй резерв лöсьöдан да сыöн вöдитчан тайö Пöрадокыс (водзö – Пöрадок) артмöдсьö Коми Республикаса республиканскöй бюджет сьöм рöскодуйтöм бурмöдöм, финансöвöй дисциплина ёнмöдöм да региональнöй финансъяс бурмöдöм вылö условиеяс лöсьöдöм могысь. Пöрадокнас лоö методическöй приёмъяслöн да действиеяслöн чукöр (алгоритмъяс), кутшöмъясöс веськöдöма Коми Республикаса республиканскöй бюджет олöмö пöртiгöн кассöвöй орöмъясысь видзчысьöм могысь финансöвöй резерв лöсьöдöм вылö (водзö – финансöвöй резерв).

1.2. Тайö Пöрадоксö лöсьöдöма "Коми Республикаын бюджетнöй система да бюджетнöй процесс йылысь" Коми Республикаса Оланпаслöн 33¹ статья збыльмöдöм да "Коми Республикаса региональнöй финансъяс реформируйтан комплекснöй уджтас" торъя мога республиканскöй уджтас йылысь" Коми Республикаса Оланпас олöмö пöртöм могысь.

1.3. Органöн, кодöс уполномочитöма финансöвöй резерв средствояс лöсьöдöм, видзöм да веськöдлöм вылö, лоö Коми Республикаса сьöм овмöс министерство.

2. Медшöр понятиеяс (финансöвöй резерв)

2.1. Тайö Пöрадок серти финансöвöй резерв улын гöгöрвосьö Коми Республикаса республиканскöй бюджетлöн сьöм юкöн, кодi сетсьö кутшöмкö кадколаст вылö резервö Коми Республикаса республиканскöй бюджет олöмö пöртiгöн недырся кассöвöй орöмъяс сьöмöн могмöдöм вылö. Финансöвöй резерв артмö Коми Республикаса республиканскöй бюджет тшöт вылын сьöм колясъяс тшöт весьтö. 

2.2. Тайö Пöрадокыс подулавсьö Коми Республикаса бюджет уджын недырся кассöвöй орöмъяс планируйтан методика серти.

3. Сьöм резерв лöсьöдöм

3.1. Локтан финансöвöй во вылö Коми Республикаса республиканскöй бюджет олöмö пöртiгöн лоны вермана недырся кассöвöй орöмъяс планируйтiгöн лыдпасъяс вылö подуласьöмöн артавсьö во заводитчигкежлö финансöвöй резерв ыджда, мый колö, медым медводдза куим тöлысьнас тöлысьяс вылö юклöмöн эз ло кассöвöй орöмыс.

3.2. Коми Республикаса республиканскöй бюджет збыльмöдысь бюджетнöй да бухгалтерскöй учёт нуöдысь органын финансöвöй во заводитчигöн Коми Республикаса республиканскöй  бюджет тшöт вылын сьöм колясъясысь торйöдсьö сьöм юкöн кыдзи финансöвöй резерв локтан финансöвöй во вылö Коми Республикаса республиканскöй бюджет йылысь Коми Республикаса оланпас серти.

3.3. Медым кассöвöй орöм эз артмы, колана финансöвöй резерв ыджда видлавсьö да корректируйтсьö быд тöлысь.

3.4. Финансöвöй резервлöн ыджда, мый артыштöма тайö Пöрадоклöн 3.2 пункт серти, оз вермы лоны 0,5 прöчентысь ичöтджык да 1,5 прöчентысь унджык Коми Республикаса республиканскöй бюджетлöн рöскод ыдждаысь, мый индöма локтан финансöвöй во вылö Коми Республикаса республиканскöй бюджет йылысь Коми Республикаса оланпасöн.

4. Коми Республикаса республиканскöй бюджет олöмö пöртiгöн 

артмöм недырся кассöвöй орöмъяс сьöмöн могмöдöм вылö 

финансöвöй резервöн вöдитчöм

4.1. Коми Республикаса республиканскöй бюджет олöмö пöртiгöн артмöм кассöвöй орöм (кор кутшöмкö кадколастö чöжöс серти Коми Республикаса республиканскöй бюджетлöн рöскодыс унджык) сьöмöн могмöдсьö финансöвöй резерв тшöт весьтö.

4.2. Финансöвöй резервлöн вынсьöдöм ыдждаыс бöр бергöдсьö чöжöсъяс воöмысь Коми Республикаса республиканскöй бюджет олöмö пöртiгöн артмöм недырся кассöвöй орöмъяс веськыда бырöдöм бöрын. Во помас финансöвöй резервсö колö ставнас бöр вайöдны запланируйтöм ыдждаöдз.  

4.3. Кор Коми Республикаса республиканскöй бюджетсö сбалансируйтöм могысь финансöвöй резерв сьöм оз тырмы, выль пöв видлавсьö рöскод да заимствованиеяс финансируйтан график. 

4.4. Финансöвöй резерв сьöм вуджöдöмъяс кузя операцияяс петкöдчöны Коми Республикаса республиканскöй бюджетын дефицитлöн сьöм источникъясын "000 08 01 01 00 02 0000 510 – Россия Федерацияса субъектъяслöн бюджетъясын финансöвöй резервлöн сьöм колясъяс содöм" да "000 08 01 01 00 02 0000 610 - Россия Федерацияса субъектъяслöн бюджетъясын финансöвöй резервлöн сьöм колясъяс чинöм" бюджетнöй классификация кодъяс серти.

5. Бюджет сбалансируйтöм дырйи 

финансöвöй резервöн вöдитчöм

5.1. Коми Республикаса республиканскöй бюджет планируйтiгöн (прогнозируйтiгöн) кö  Коми Республикаса республиканскöй бюджет сбалансируйтöма водзö куим тöлысь вылö (квартал чöж планируйтöм кассöвöй орöмъясыс абуöсь), то финансöвöй резервса сьöмыс вермас мунны Коми Республикаса республиканскöй бюджетö содтöд чöжöс босьтöм вылö, торйöн кö, планируйтöм кассöвöй орöмöдз кык вежон водзын оз дырджык кадколаст вылö финансöвöй резервысь прöст сьöмсö банковскöй депозитъясö пуктöмысь. 

5.2. Финансöвöй резервысь прöст сьöмсö банковскöй депозитъясö пуктöмыс оз торк Коми Республикаса республиканскöй бюджетлысь сбалансированносьтсö.

5.3. Коми Республикаса республиканскöй бюджетö содтöд чöжöс босьтöм могысь уполномочитöм банкъясын банковскöй депозитъясö финансöвöй резервысь сьöм пуктан пöрадок артыштсьö Коми Республикаса Правительствоöн.

5.4. Уполномочитöм банкъяс бöрйыссьöны конкурс серти Россия Федерацияса законодательство серти.

исп. Исакова

5 126 пас

